
Introducción

En Catalunya desenvolveu-se un modelo político organizativo
baseado no municipalismo, as Candidaturas d’Unitat Popular
(CUP) són candidaturas independentistas e de esquerdas dos
Països Catalans que, desde o ámbito local, treballan para acadar
un pais máis libre e máis xutos, a construcción nacional tamén se
ten que facer desde os concellos. Pese ao limitado marxe de
actuación destas institucións, tamén hai posibilidades de
modificar o actual modelo de municipalismo “regionalista” e
construir un proxecto de pais baseado nos municípios e os seus
representantes

Este manual é unha traducción libre do elaborado por L’AMEI
(Assemblea Municipal de l’Esquerra Independentista), que é o
organo de coordinación nacional das CUP e do conxunto de
independentistas que traballan en candidaturas municipais. Ainda
que o texto está pensado desde unha realidade distinta á nosa
consideramos que é interesante e pode servir de base para aprender
un pouco como funcionan os concellos e como actuar
municipalmente.

Colectivo Nacionalista de Marin

1.- Antes de comezar...

Qué podemos esperar da política municipal?

Penetración social: O traballo político de base a nível local é unha formidábel
ferramenta que permite entrar en contacto directo coa realidade social, coñecer de
primeiras os problemas e as preocupacións da povoación e contrasta-los co nos proxecto
político. Permite, tamén, a incidéncia nos diferentes movimentos sociais, intercambiar
opinións e valorar a aceptación das nosas propostas.

Formación e experiéncia: Se a rua é a escola da vida, os concellos son a escola da
vida política. Son institucións próximas aos cidadáns que conteñen todos os elementos
da política institucional, o que fai que traballar nester terreo nos prepare tanto a nível
de coñecimentos como de experiéncia práctica.

Política de alianzas: Cando entramos a falar de problemas e solucións concretas
é cando comenzamos a valorar a necesidade de aumentar esforzos e marcar diferéncias
respeto ao resto de protagonistas da vida política. Na actual coxuntura, a solidez dos
nosos plantexamentos, e o esgotamento de moitos proxectos da esquerda reformista
deixa un campo abonado para a difusión das nosas propostas, sembre que saibamos
explica-las e chegar a acordos cos que realmente os queiras compartir.

Un proxecto de construcción nacional: Desde os municípios poden sentar-se
as bases dun novo proxecto nacional. Tomando como un dos seus pilares o municipalismo
e a representación neles temos a oportunidade de abrir camiño. O papel do nacionalismo
de esquerdas ten que ser claro para o avance dos contidos políticos deste proxecto.

Qué require o traballo municipal?

Faena rigurosa e paciéncia: Unha candidatura non é un colectivo de espontaneos
nen un concello un “casal independentista”.  Todos teñén a sua función, pero a loita
municipal, de xeito que teña incidéncia sobre o conxunto da povoación e que esta a
valore cada catro anos, require un esforzo de analise, de reflexión e de traballo
sistemático sobre aspectos reais da vida social, cultural, política, etc... Un erro dunha
seman pode tirar por terra a faena de anos. E, agás circunstáncias moi especiais, fai
falla tempo para comezar a ver os resultados do traballo feito.

Coñecimentos: A elaboración e a apresentación de propostas en diferentes ámbitos
(urbanístico, ambiental, cultural, sócio-sanitário...) require dun determinado nível de
coñecimentos específicos. Ademáis, implica a necesidade de conectar con sectores
profisionais que poden aportar un gran caudal de formacións aos membros da
“candidatura”

Que contradiccións esconde?

Os límites xuridico-políticos: A constitución española, o estatuto de autonomia,
as leis de réximen local e os diferentes governos, conceden aos municípios un papel moi

secundário e condeanos a unha dependéncia económica quasi-absoluta respecto das
administracións máis lonxanas ao povo ou profundamente antidemocráticas como as
diputacións provicinais.

Temos que denunciar constantemete a perda de capacidade dos concellos para
afrontar os problemas dos cidadáns, sen renunciar a facer do aquelo que sexa posíbel e
un pouco máis, é dicer, coller atribucións máis ala das que lle son estritamente
encomendadas.

A necesidade de entendimento: Desde as situacións embrionárias, nas que cada
formación pasa polo recoñecimento, pasando pola aprovación de mocións no pleno,  e
finalmente no caso de de governar un município no que facer proxectos ambiciosos que
requiren un certo consenso social, a política municipal obriga, si é que se quer ir máis
ala da simple propaganda, a entender-se con outros colectivos, desde os máis afins, aos
máis adversários políticos.

2.- Enfiar a agulla

Como iniciar un proxecto de traballo municipal?

2.1.- Marco Legal:

Pasamos a expoñer as diferentes formulas sobre as que se pode concorrer a unhas
eleicións municipais:

Candidatura: O único requisito é ser un partido político legalizado. En cataluña
as CUP serven como paraguas legal a todas as candidaturas independentistas
que, asumindo a sua definición política, optan pola posibilidade máis simple para
apresentar-se ás eleicións.

Agrupación de eleitores: Esta fórmula consiste na recollida de sinaturas dos
electores censados no município. Teñen que apresentar-se un 5% do censo total e
devidamente validadas. É un mecanismo moi complicado pero que permite iniciar a
campaña coa recollida de sinaturas e que prácticamente asegura, se se acadan (que
non é facil), a obtención de concelleiros. Pode-se adoptar calquer nome.

2.2.- Discurso político e programa de governo.

A Definición política de l´Amei é a seguinte:
As persoas e colectivos vinculados con este proxecto se comprometen a

defender nas nosas vilas e ciudades o programa político municipal da esquerda
independentista baseado en:

1. O afondamento na Democrácia Participativa:
Nun contexto marcado pola mundialización económica e polo cada vez maior

distanzamento dos centros de decisión estratéxica respecto dos cidadáns, fai-se
necesário articular mecanismos de participación e afondamento democrático que
permitan ás persoas decidir sobre aspectos esenciais da vida pública e controlar a
actuación de governos e administracións. Só desta maneira será posíbel avanzar
nunha transformación socialista da estrutura social e productiva.

2. Unha vilas e cidades integradoras e socialmente igualitárias.
Os concellos non deben inhibir-se das suas responsabilidades políticas e sociaies

e teñen que traballar pola integración, entendida como a igualdade de oportunidades
real, como a garantia de acceso aos servizos públicos (sanitários, ensino,...) de
calidade e nunhas condicións dignas de vida e de traballo; pero ao mesmo tempo é
necesário tamen contar coa posibilidade dun entorno social e cultural enriqeucedor
e co dereito a participar na definición e construcción do modelo de cidade, é unha
das nosas principai prioridades.

3. Facer dos municípios un dos principais motores na reconstrución
nacional.

Para iso, defenderemos políticas de promoción da nosa língua, cultura e identidade
nacionais, partindo da base da integración, a cohesión social e o sentido de comunidade.
Consecuentemente, haberá tamén un forte compromiso dos concellos e os
representantes municipais na defensa do exercício democrático do dereito á
autodeterminación

Un desenvolvimento económico, social e territorial realmente sostíbel, que partindo
do carácter ecolóxico da actividade humana, non se limite á xestión imediata de cuestións
medioambientais ailladamente, senón que os diferentes proxectos estratéxicos teñan
como referéncia un modelo territorial equilibrado e un crecimento económico respetuoso
co medio e as persoas, equilibrando investigación, producción e servizos, co obxetivo
de mellorar a calidade de vida da povoación.

A dinamización do tecido asociativo e a promoción da autoorganización dos cidadáns
é unha das bases principais para a construcción dunha sociedade de persoas libres,
responsábeis e solidárias. O compromiso de traballar na configuración dunha forte rede
social de carácter popular, como a principal garantia dunhas vilas e cidades vivas e
participativas.  Camiñaremos á coxestión e corresponsabilización da sociedade civil  no
desenvolviento dos diferentes programas sectoriais.

4. Unhas vilas e cidades solidárias
Nun contexto mundial como o actual Galiza ten que ser un exemplo de solidariedade

cos povos que loiten polo seu dereito á vida e á dignidade. Esta solidariedade ten que
ver-se reflectica tanto desde a actuación institucional como desde a promoción educativa
dos valores que a fan posíbel.

O noso compromiso non remata na acción programática, como xa dixemos antes,
pensamos que tanto os concellos como os representantes municipais teñen que xogar
un papel claro na construción dunha sociedade plenamente libre e solidária.

Cada programa de governo é a concreción nun território e nunha povoación das liñas
políticas e sociais aquí expostas. A sua elaboración ten que supoñer a implicación de
diferentes persoas e entidades do municipio que construan alternativas liberadoras
dos problemas sociais, ambientais, culturais, etc.

2.3.- Recursos humans e aspectos organizativos.

Como dixemos ao princípio, o traballo municipal require de persoas coñecedoras da
realidade local, e con critério político, e en certa maneira, do soporte de técnicos.
Evidentemente, a maneira de afrontar esta necesidade depende de moitos factores: o
tamaño do municipio, e o número de persoas organizadas, etc.

En función destes parámetros que non van nen moito menos unidos, o colectivo
municipal pode adoptar diferentes formas de organización. A máis embrionária consiste
nunha asemblea xeral e un secretário ou permanente e procurar que cada persoa se
especialice nun tema, xa sexa programático ou de estrutura interna.

No caso de colectivos pequenos é recomendábel que cada persoa se encarrege dunha
área (cultura, territorio, xuventude...) de maneira que esta persoa crie un grupo asesor
formado por xente activa no povo ou coñecedora do tema que se trata.

No caso de colectivos máis numerosos, poden formar-se áreas de traballo internas
que organicen o debate e o traballo cidadán a traves de actividades, actos,...

2.4.- Difusión e imaxe pública

Dixemos antes que a figura do portavoz (ou portavoces) é fundamental. No terreo
da política institucional, e agora no resto, é básico ter a capacidade de difundir
correctamente as nosas propostas, as nosas opinións e os nosos posicionamentos sobre
cuestións que afectan de maneira máis directa á opinión pública.

Tamén é evidente que un proxecto municipal non pode estár asociado a unha imaxe
de marxinalidade, pretendemos representar ao conxunto das clases populares, e non
só a minorias radicalizadas. Polo tanto hai que adoptar unha linguxe que manteña toda
a contundéncia de contidos necesária, sendo precisos nas calificacións e entendíbeis
para a maioria da povoación.

As notas de prensa, comunicados e roldas de prensa teñen que estar á orde do dia de
cada asemblea, cunha planificación, unha sistematización e unha capacidade de respostas
aos asuntos urxentes. É tamén dunha gran utilidade a edición dun boletin que recolla
as opinións e propostas sobre os temas que dunha maneira máis ou menos directa afecten
ao município.

2.5.- Formas de intervención na Política Municipal:

Para rematar este capítulo baste comentar algunhas das formas de intervención
institucional no concello. Comentaremos tamén que se pode facer segundos os casos:

Información municipal: Toda a información relativa a decisións municipais, proxectos,
decretos, plans, debates no pleno ou en comisións informativas, ordes do dia, actas, etc.. son
públicas (alguns só para os concelleiros/as)  e poden ser consultadas. Dependento da vontade
política de quen governe, alguns concellos envian aos partidos políticos (incluso aos extra-
municipais) e entidades as ordes do dia e as actas dos plenos e da comisión de governo. É moi
importante dar-se a coñecer, rexistrar-se no município, e solicitar formalmente toda esta
información. (Isto só debe pasar en Catalunya)

Mocións e propostas ao pleno: Podeas apresentar calquer concelleiro/a, grupo
municipal, e segundo o Regulamento de cada concello, diferentes tipos de entidades e
colectivos cidadáns. A data de apresentación límite acostuma ser unha semana antes do pleno,
pero se poden apresentar por via de urxéncia e o próprio pleno aproba a mesma. Os debates
e votacións en Pleno Ordinário teñen un carácter vinculante para o governo local. Poden ser
desde mocións testemuñais sobre adhesións ou rexeitamentos de diferentes temas de interese
xeral, sobre acordos que atinxan ao concello (criación de organismos, políticas de xestion,
proxecos diversos, políticas determinadas...). É un instrumento moi util que permite a quen
o presente “facer de ponente”, e polo tanto, liderar un tempo o debate.

Perguntas ao alcalde, interpelacións: (No pleno) Poden ser escritas ou orais e son
de obrigada resposta. Poden-se dirixir ao alcalde ou a calquer concelleiro, pero quen ten a
competéncia de decidir quen responde é o alcalde, non hai dereito a réplica por parte de quen
pregunta. Poden-se demandar explicacións sobre calquer tema: que se fixo, que non se fixo,
que se pensa facer e por qué. Poden server para obter compromisos verbais públicos, pero
non vinculantes. Podenas facer os concelleiros, e segundo o Regulamento de cada concello,
entidades  ou colectivos.

As interpelacións son similares ás preguntas, pero teñen dereito a réplica entre o
concelleiro/a interoepelante e o interpelado.

Alegacións: A maioria dos proxectos e dictames municipais dun certo peso político
ou económico teñen unha aprobación inicial en Pleno e, despois dun periodo de alegacións
volven pasar á aprobación do concello. As alegacións apresentadas neste periodo teñen
que ser comentadas polo governo local en pleno, explicando por que as aceitan ou
desestiman.

Todo o mundo ten dereito a apresentar alegacións, tanto a nível particular, como
colectivo. Estas poden propoñer desde pequenas modificacións do proxecto inicial, até
a sua retirada total, e teñen que ser moi ben argumentas. O seu impácto é máis grande
cando as apresentan un bo número de entidades.

Plenos Monográficos: Os grupos municipais da oposición teñen dereito a solicitar
a convocatória de Plenos Monográficos sobre temas que consideren de vital importáncia
(3 ao ano). En caso de empregar este recurso, temos que te-los moi ben preparados,
ter traballado o tema na sociedade, e acadar certo apoio no pleno. Se non é asi, hai que
pensar que o que governa dispon de moitos máis recursos para “levar-se o gato ao
agua” nun debate.

3.- Alguns elementos esenciais da política
municipal...

A continuación pasamos a facer un breve repaso dos elementos clave que configuran
a política municipal. Principalmente naqueles pontos  que teñen máis incidéncia ou que
poden ofrecer maior rendabilidade política.

3.1.- ROM (Regulamento Orgánico Municipal) e Democrácia
Participativa

A Democrácia Participativa, é un dereito, a capacidade dos cidadáns de intervir
directamente nas institucións e nas decisións que lles afectan é un dos elementos claves
da vida política local.

O Regulamento Orgánico Municipal (ROM), vixente en cada município, é o que regula
aspectos como a participación nos Plenos, a apresentación de mocións, as consultas
populares, o papel dos Consellos de Distrito ou dos Consellos Sectoriais, etc... Sempre
condicionado polos límites que estabelecen leis superiores (Constitución, Estatuto, Lei
Orgánica do Réximen Local)

O noso posicionamento é dunha banda a denúncia das travas que supón o actual
marco xurídico-político para á autonomia municipal e á democrácia participativa, e
doutra banda, promober redaccións e modificacións no ROM que tendan a facilitar os
máximos mecanismos de participación popular posíbeis.

Hai que facilitar a información, debemos defender á máxima transparéncia e
facilidades de acceso ás actas e ás ordes do dia dos Plenos e das Comisións de Governo,
por parte dos diferentes colectivos cidadáns.

Respecto aos Consellos de Distrito en cidades grandes ou aos Consellos Sectoriais
(Cultura, deportes, saude...), o posicionamento depende moito de diferentes factores.
Por exemplo, a sua composición e representatividade real, a sua capacidade de decisión
e de xestión, a vontade política de cada governo...

Temos que defender que estes consellos, en caso de existir, sexan representativos
do tecido social do povo, que teñan a atribución de debater a fondo as políticas sectoriais
e que sexan un elemento de transparéncia para o control popular da acción municipal.

3.2.- Planificación Urbanística e Territorial

A planificación urbanística é o elemento clave que permite levar adiante unha política
que respete o médio natural, a calidade de vida e poñer límites á especulación. Hoxe a
planificación está aparellada á acción destructiva e especuladora do mercado.

Elemento clave é o Plan Xeral de Ordenación Urbanística (PXOUM), aprovado por
cada pleno municipal. Nel están definidos non só o mapa de infraestruturas do município,
senón tamén os diferentes usos de cada parcela (residencial, zona verde, industrial,
equipamento...)

O PXOUM complementa-se cos Plans Parciais ou Plans Especiais, que se elaboran
cando conven reordenar unha zona determinada. As modificacións destes Plans incluen-
se posteriormente no PXOUM. Todos estes plans poden entrar en contradicción coa

política territorial de administracións autonómicas ou estatais, que poden impoñer
reservas de terreo para a construcción de infraestruturas das que son responsábeis
(estradas, auto-estradas, liñas ferreas...)

Convén comentar dous elementos que a actual política do chan do PP (declarar
urbanizábel aquello que non está especialmente protexido) situou no centro do debate
político:

O primeiro é a política de vivenda. Temos que denunciar publicamente o fraude
que supón a liberación do chan, onde esta non provoca o abaratemento de prezos, senón
a desaparición da relación calidade-prezo, creando zonas para ricos (alto standing) e
para pobres (barrios-formigueiros) e o descenso da calidade de vida a causa da perda
de espazos verdes.

O segundo é a necesidade de planificación. Municipios que tiveron a
precaución de declarar no seu PXOUM Parque Urbano Protexido todo o termo
municipal, poden resistir moito máis a tendéncia liberalizadora.

Temos que defender o dereito á planificación a nível municipal e comarcal, temos
que batallar porque os Plans sigan unhas líñas para a definición dun modelo territorial
equilibrado, sustentábel e respetuoso co medio, temos que promover a participación
popular na planificación e a defensa dos intereses do povo fronte aos do capital
especulador.

3.3.- Política Cultural e Asociativa

O mundo cultural ten tres actores: o privado, o social e o público. A dereita defende
que na cultura, como en todo, o mercado (o sector privado) está regulando todo e entende
a actuación pública comu unha simple compra-venda de vontades a traves de
espectaculos populistas e do reforzamento de un tipo de entidades sometidas economica
e ideolóxicamente aos seus governos.

A nosa visión, pola contra, é a de que o sector público e o social (os concellos  e a rede
asociativa) teñen que ir do brazo para pactar unha política cultural enriquecedora para
o conxunto da povoación, que non so teña calidade, senón que se faga extensíbel a toda
a povoación, que impulse o papel da sociedade civil, que promocione valores liberadores
e que defenda a nosa língua e o sentimento de colectividade.

Tamen neste terreo, a planificación a traves de Mapas Culturais, de Planos de
Equipamento, de Plans de Protección e Difusión do Património, de Planos de
Asociacionismo... poden ser unha oportunidade fenomenal para o enriquecimendo da
vida cultural.

3.4.- Os Servizos Públicos (Educación, saude, deporte,
servizos sociais...)

Os concellos tenden a minimizar as suas xa escasas atribucións no que atinxe á política
social. Se ben é certo que os municipios teñen poucas competéncias exclusivas nestes
ambitos, tamén o é que tenden a desentender-se e a facer un tratamento aillado e
pontual, moitas veces relaciónada co imediato rendemento eleitoral.

O feito de que o concello “non este obrigado a eso” non que dicer que non poida face-
lo, incluso en temas como o ensino en que ten moi poucas atribucións directas, si que
pode incidir de maneira indirecta a través dunha política social que implique diferentes

actores (educadores, servizos sociais, programación cultural, oferta deportiva, entidades
xuvenis, políticas de rehabilitacións, integración de emigrantes...)

O noso discurso ten que ser, neste caso triple:
Dunha banda defender que os concellos, como a forma de administracións máis

próxima aos cidadáns e que detecta e pode incidir con máis facilidade sobre determinado
território, teñan máis atribución e recursos para o desenvolvimento de políticas sociais

De outra, que no marco actual tamén se poden levar políticas sociais de integración e
de loita contra as desigualdades a través da acción conxunta e planificada dos diferentes
departamentos que inciden no que denominamos servizos públicos.

E finalmente, nun momento de dura ofensiva privatizadora por parte da dereita,
facer unha ferrea defensa dos servizos públicos e universais, ben xestionados e
realmente eficaces.

3.5.- Réxime Interior, Facenda e Presupostos

A política de persoal é un factor clave tanto para o bo funcionamento do concello,
como para a prevención da corrupción, como para a solvéncia das arcas municipais.
Contrariamente á visión clieantelar que frecuentemente guiaron as políticas de
contratación,  temos que defender unha política de eficácia e transparéncia tanto para
que os traballadores municipais, como os políticos, esten para servir á sociedade non
para sevir-se eles.

No que atinxe á Facenda Municipal e aos Presupostos, hai que partir de novo da
precariedade en que o actual marco xurídico-político deixa aos concellos fronte ás outras
administracións. Os municípios, para levar adiante as suas políticas ven-se moitas veces
obrigados a renunciar á sua autonomia e a seguir as directrices das administracións
que posuen máis recursos. Iso obriga a concentrar esforzos na eficácia da xestión se se
quer manter minimamente a independencia de critérios.

Non detallaremos agora todo o conxunto de medidas fiscais que podemos plantexar
a nível municipal pero si que podemos apontar algunhas fundamentais do que será a
nosa liña argumental, tanto polo que atinxe a ingresos como a gastos:

No que atinxe aos ingresos, a primeira é a reclamación constante dun reparto dos
presupostos que mellore as partidas municipais a costa das estatais; o desenvolvimento
de proxectos que permitan a entrada de fondos europeus, unha política impositiva para
que faga as taxas e impostos municipais xustos e que atendan a critérios sociais e
ambientais, e a unha mellora da recaudación e da sua xestión

No que atinxe aos gastos, hai que tender á racionalización do gasto corrente, persoal
e burocrácia, e manter o equilíbrio entre a política de inversións e os gastos sociais,
tendendo tamén a promover o papel da sociedade na xestión de equipamentos,
programas, etc.

3.6.- Promoción Econòmica

O desenvolvimento económico está marcado polo mercado capitalista, e
secundariamente polas políticas económicas e territoriais da UE, o Estado Español e o
Governo Autonómico. Ainda asi, os concellos poden introducir medidas correctoras en
diferentes aspectos como a concesión de licéncias, a calificación de terreos, a política de
infraestruturas e servizos públicos, a formación dos traballadores, o fomento do



m a n u a l  d e  l o i t a  m u n i c i p a l

11

cooperativismos... que fan o seu território máis ou menos eficientes para un determinado
modelo de crecimento económico.

Para que un concello sexa habitábel, é dicer, combinando a actividade económica coa
cohesión social e o respeto ao médio, hai que facer novamente un esforzo de
planificacións e de revisión periódica destas en función dos parámetros económicos,
povoacionais, ecolóxicos... Hai que tender a un equilibrio entre investigación (alá onde
se poida), produción e servizos que garanticen a calidade de vida, que preveñan das
ineludíbeis crises do sistema e que axuden ao reequilíbrio territorial da nosa nación.

4.- En Campaña...

O deseño e execución da campaña eleitoral está moi condicionado polos recursos de
que se dispoña e polo número de habitantes do concello. Para comezar, hai que ter ben
claro quen é o noso eleitorado, e polo tanto a forma de participar varia segundo o povo,
a comarca, a realidade política local e a política de alianzas que se leven adiante.

Este eleitorado ten que estar definido en princípio para enfocar os nosos recursos e
a nosa mensaxe, é primordial deseñar un tipo de campaña “de proximidade” que inclua
desde o porta a porta (onde sexa posíbel e rendíbel), actos, encontros e debates en
entidades, centros cívicos, etc.

A publicación e difusión do programa eleitoral (en versión extensa ou reducida) é
tamén importante sobretodo entre aqueles sectores que crien opinión, sendo receptivos
a propostas alternativas.

É fundamental, tamén, a preséncia nos meios, que xa comentamos anteriormente, e
que en campaña eleitoral (e as campañas duran, como mínimo, medio ano!) teñen que
intensificar-se.

A organización de actividades (concertos, festas infantis, ceas, happenings...) que
impliquen a outras entidades e que resulten atractivas a un tipo de público moi
difrerente, é un dos elementos a ter en conta.

Finalmente, os cartaces, banderolas, octavillas... son necesários para non perder
preséncia, e para dar unha imaxe de conxunto,  pero moi raramente serán estes medios
os que nos fagan obter máis votos. Cabe fuxir sempre, e en todos os ámbitos que
sinalamos, da estética marxina.!!!

5.- Código Ético...

A corrupción é un dos fenomenos en que se sustenta o control social nas denominadas
democrácias capitalistas. A integridade dos políticos e a sua independéncia dos poderes
económicos son condición fundamental para o desenvolvimento da cultura democrática
e para a execución de políticas transformadoras.

Por iso,  non  só temos que pronunciarnos contra a corrupción oficial e o servilismo
de determinados políticos e partidos condicionados pola sua dependéncia económica,
senón que temos que promover prácticas que preveñan estes feitos e que sexan exemplo
para o conxunto da sociedade.

A primeira delas é a transparéncia, entendendo que toda a información sobre os
asuntos públicos ten que ser pública. A segunda seria a austeridade, tanto as
organizacións políticas como os seus representantes teñen que facer bandeira da
contención dos seus gastos.

Nos entendemos a política como unha aportación voluntária a unha finalidade comun:
a construcción dunha sociedade libre e solidária, e polo tanto non aspiramos a
transformarnos en “políticos profisionais” no sentido de facer da política a fonte do
noso salário.

Xa decia Lenin que a posta en marcha de todo proxecto require dun determinado
grao de profisionalización, pero que este ten que depender da capacidade do movimento
de xerar os seus próprios recursos e non só do acaparamento de cargos públicos a
perpetuidade.  É por iso que compre introducir os conceitos del limitación de mandatos,
de renovación de listas constante, de renovación de cargos, de rigurosidade na política
de persoa e cargos de confianza, de independéncia do tecido social, de frear a a
institucionalización da vida cidadán e de eleminar a utilización do papel institucional
para finalidades privadas...

Caben, en xeral, prácticas que leven aos concellos unha política representantiva dos
cidadáns que favoreza o control popular sobre os cargos eleitos e os responsábeis do
sector público.

Temos finalmente que reivindicar e facer valer o papel político dos concellos, como
institucións máis próximas ao povo, como eixo fundamental para a construcción dun
proxecto de liberación nacional e xustiza social.

